
KF.nr.220/22
GIJYKATA KOMERCIALE E KOSOVES, Dhomat e shkallés sé paré, Departamenti Fiskal, me
Gjyqtaren Vera Gashi Bala, né€ kontestin tregtar administrativ t€ paditésit N.T.SH. “T...M...” B.1
me seli né Prishtiné, kundér té paditurit Administrata Tatimore e Kosovés né Prishting, duke
vendosur lidhur me padiné e paditésit pér anulimin e vendimit, objekt kontesti — ndéshkim
tatimor, né seancén e shqyrtimit gjygésor kryesor-publik té datés 12.04.2024, té mbajtur né

prani té paditésit-pronarit Y.S., dhe né mungesé té pérfagésuesit té palés sé paditur, mori kété:

AKTGIJYKIM

l. REFUZOHET kérkesépadia e paditésit N.T.SH. “T...M...” B.I me seli né Prishting, si e
pa bazuar.

Il. MBETET NE FUQI Vendimi nr.prot. 103/2021 i datés 07.05.2021, i Administratés
Tatimore té Kosovés me seli né Prishtiné.

I1l.  Secila palé i bart shpenzimet e veta procedurale.

Arsyetim

Paditési me padiné e parashtruar né gjykaté, me daté 05.07.2021, ka iniciuar kontestin
tregtar administrativ kundér té paditurit ATK-&, duke kérkuar té aprovohet si e bazuar
kérkesépadia e paditésit, té anulohet vendimi nr. 103/21 i datés 07.05.2021, dhe 1énda té kthehet
né rishqyrtim dhe rivendosje. Pérfagésuesi i palés paditése né seancén e shqyrtimit gjygésor
kryesor dhe né fjalén pérfundimtare ka deklaruar se mbetet térésisht prané padisé dhe
kérkesépadisé. Ka shtuar se pér shkak té arsyeve shéndetésore té cilat déshmi i jané ofruar
gjykatés nuk ka gené prezent gjaté vizités té té paditurés. Me shkresén e datés 26.05.2021 té

paditurés i ésthé drejtuar me shkrim me kérkesé gé ti lejoj pérmirésimin e deklarimit tatimor,

mirépo nga e njéjta nuk ka marré pérgjigje. Mé tej thekson se vendimin e kontestuar e
kundérshton pér shkak té shkeljes esenciale té procedurés administrative, konstatimit té gabuar
té gjendjes faktike dhe aplikimi té gabuar té sé drejtés materiale. Gjykatés i ka kérkuar qé pas
administrimit té provave té aprovohet kérkesépadia dhe té anulohet vendimi i kontestuar duke e
liruar paditésin nga gjoba dhe nga vlera e tatimit té konstatuar nga kinse mungesa e mallit apo
té lejohet korrigjimi i deklaratés tatimore sa i pérket TVSH pér periudhén 02.2021 apo ¢éshtja

té kthehet né rivendosje tek organi i paditur.

E paditura, né pérgjigje né padiné té datés 07.04.2021, kundérshton pretendimet e
paditésit dhe konstaton se vendimi kontestues éshté i drejté dhe né harmoni me legjislacionin
tatimor té aplikueshém. Shton se ATK-ja ka béré vizité te tatimpaguesi me daté 10.03.2021 ku
éshté vértetuar se tatimpaguesi nuk ka mbajtur librat dhe regjistrimet ashtu si¢ kérkohet me
dispozitat e legjislacionit tatimor, gjegjésisht paditési nuk ka béré né ményré té rregullt
regjistrimin e mallit dhe gjaté vizités éshté konstatuar se ka mungesé té mallit dhe pér kété
parregullsi tatimpaguesi tani paditési éshté ndéshkuar né bazé té nenit 53 paragrafi 2.1 té Ligjit
Nr.03/L-222, né vleré prej 125.00 € bazuar né vizitén e datés 10.03.2021. Mbéshtetur né
dispozitat ligjore, vértetimin e gjendjes faktike si dhe interpretimin e drejté té déshmive tjera si
né shkresat e 1éndés, ATK-ja i propozon Gjykatés Komerciale — Departamenti Fiskal gé pas
administrimit té provave dhe analizimit té dispozitave ligjore relevante, ta refuzojé si té pa
bazuar padiné e paditésit duke 1€né né fugi vendimin e DA nr.103/2021 daté 07.05.2021. E
paditura nuk ka prezantuar né seancén e shqgyrtimit gjyqgésor kryesor ndonése e njéjta e ka
pranuar ftesén pér seancé, ndérsa me parashtresén e datés 05.04.2024 e njéjta e ka njoftuar
gjykatén se nuk do té prezantoi né seancé duke kérkuar nga gjykata gé té vepron né pajtim me
nenin 38 par.5 té LKA-sé.

Me qéllim té vértetimit té drejté dhe té ploté té gjendjes faktike, Gjykata né procedurén
e provave té shqyrtimit gjygésor kryesor-publik, ka administruar provat dhe até: Forma pér
vizita pérmbushése, Vendimi i ZGJONA 0260/2021 i datés 16.03.2021, Ankesé e paditésit,
Vendimi 103/2021, Shkresé e paditésit pranuar nga ATK me daté 26.05.2021, Raportet
mjekésore, Pérgjigja né padi e datés 07.04.2023, Lista e ndéshkimeve daté 30.03.2021, Gjendja
e pérgjithshme e deklarimeve dhe e transaksioneve tjera e datés 15.03.2021.

Gjykata vlerésoi ligjshmériné e vendimit kontestues, thénieve né padi, pérgjigjes né padi,

shkresave té Iéndés né kété konflikt administrativ, béri vlierésimin e secilés prové vec e ve¢ dhe

té gjithave se bashku, mbéshtetur edhe né dispozitat nga neni 8, i Ligjit pér Procedurén
Kontestimore (LPK-s€), dhe arriti né pérfundimin se né kété konflikt administrativ, duhet

vendosur si né dispozitiv té kétij aktgjykimi, pér kéto arsye:

Nga provat e administruara né kété konflikt administrativ, nga deklarimet né padi,
shkresat e léndés, vendimi kontestues, dhe deklarimeve né seancén e shqyrtimit gjyqésor
Kryesor, Gjykata ka gjetur se nuk éshté kontestues fakti se i padituri me daté 10.03.2021 ka
realizuar vizité pérmbushése tek subjekti né proceduré kétu paditési, ku éshté ndéshkuar nga
inspektori tatimor sipas Vendimit nr.0260, tutje se paditési, ka ushtruar ankesé prané
departamentit té ankesave né ATK-& me daté 23.03.2021, e pér té cilén ankesé, ATK-ja me daté
07.05.2021, ka marr vendimin nr. 103/21, si akt administrativ pérfundimtar i nxjerré né
procedurén administrative né shkallé té dyté, me té cilin ka refuzuar kérkesén e subjektit né
proceduré, e kundér té cilit, paditési me padiné e datés, 05.07.2021, ka iniciuar kontestin tregtar

administrativ né kété gjykaté.

Nga ekzaminimi i vendimit kontestues, Gjykata konstaton se e paditura Departamenti i
Ankesave — Administrata Tatimore e Kosovés e ka vértetuar se kontesti i tatimpaguesit pér
I&shimin e ndéshkimit té I&shuar pér mos mbajtje té librave dhe regjistrimeve éshté i pa bazuar,
pasi qé bazuar né vizitén e kryer nga inspektori tatimor me daté 10.03.2021 éshté verifikuar se i
njéjti nuk ka mbajtur m rregull regjistrimin e mallit té datés 31.12.2020 duke konstatuar mungesé
té mallit né vleré prej 288,572.72€, andaj tatimpaguesi rekomandohet té deklaroj mungesén e
mallit té cilén i njéjti e ka kryer me faturén nr.1-6534 nga data 04.02.2021 pér periudhén tatimore
02/2021. ATK-ja pasi ka konstatuar parregullsi t¢ mos mbajtjes sé gjendjes sé mallit me rregull,
ekipi Zgjona bazuar né verifikimet e kryera nga inspektorit me vizitén e datés 10.03.2021 ka
ndéshkuar tatimpaguesin né vleré prej 125.00€ né bazé t€ nenit 53 paragrafi 2, nén paragrafi 2.1
té Ligjit nr. 03/L-222 i Ndryshuar dhe Plotésuar me Ligjit nr. 04/L-102 dhe 04/L-223 pér
Administratén Tatimore dhe Procedurat. Nga kjo gjendje faktike, Gjykata ka pranuar si té bazuar
arsyetimin e vendimit té té paditurés, pér arsye se paditési nuk ka arritur té argumentojé me
prova konkrete njé gjendje tjetér faktike nga ajo qé éshté vértetuar nga e paditura me vendimin
kontestues dhe se déshmité e parashtruara nga paditési nuk kané ndikim né vendosje ndryshe né

kété ¢céshtje administrative.

Gjykata ka shqyrtuar ligjshmériné e aktit administrativ brenda kufijve té kérkesépadisé,

né véshtrim té nenit 44 t8 LKA-sé. Gjykata nuk ka mundur t’i merr pér bazé pretendimet e

paditésit té shprehura né padi, dhe né seancé sepse té njéjtat jané né kundérshtim me gjendjen
faktike té vértetuara nga ana e organit té paditur, né kundérshtim me provat né shkresat e 1éndés

dhe me dispozitat ligjore né fuqi.

Nga provat e administruara né kété konflikt administrativ, gjykata nga dokumenti i
titulluar “formé pér vizité pérmbushése e datés 10.03.2021” dhe “vendimi nga zyra pér gjoba
dhe ndéshkime administrative nr.prot. 0260/2021 i datés 16.03.2021”, ka vlerésuar si té drejté
konstatimin e té paditurit se tatimpaguesi kétu paditési ka vepruar né kundérshtim té dispozitave
ligjore té pércaktuara me Nenin 13 paragrafi 1 té Ligjit Nr. 03/L-222 pér Administratén Tatimore
dhe Procedurat, i ndryshuar dhe plotésuar me Ligjin Nr. 04/L-102 dhe 04/L-223, neni 17 pika 1
i UA 15/2010 sipas té cilit té gjithé tatimpaguesit jané té obliguar té mbajné librat dhe
regjistrimet ashtu si¢ kérkohet me legjislacionin tatimor né fugi dhe ndéshkohet sipas Nenit 53
(53.2.1) pér shkak té mos krijimit dhe mos mbajtjes s€ dokumentacionit né vleré prej 125.00€,
e gé lidhet me mos mbajtjen e librave dhe regjistrimeve si¢ kérkohet edhe me dispozitat e nenit
13, paragrafi 1, té ligjit 03/L-222,me té cilin pércaktohet se “Tatimpaguesit jané té detyruar té
mbajné librat dhe regjistrat né pajtim me legjislacionin tatimor”, tutje par 5, i kétij neni thekson
“’Mallrat qé posedon tatimpaguesi duhet té dokumentohen me dokumente mbi origjinén’’ dhe
té dispozitave té nenit 17 dhe 19 UA 15/2010, dhe neneve 53, par. 2. ’Cdo person i nga i cili
kérkohet té krijojé ose mbajé regjistrime, pérfshiré kérkesén pér té vendosur numrin fiskal té
biznesit né té gjithé kuponét dhe faturat e léshuara, sipas legjislacionit té€ zbatueshém né
Republikén e Kosovés dhe i cili nuk e kryen kété do t’i nénshtrohet njé ndéshkimi administrativ
si vijon, nén paragrafi 2.4. tatimpaguesi me garkullim vjetor prej peségind mije (500,000) dhe
mé shumé — ndéshkim administrativ prej njémijé (1,000)"° Euro. dhe nenit 59 té kétij ligji ku
thuhet se “’Kur njé person i angazhuar né aktivitet ekonomik posedon mallra pa origjiné ai
person do t’i nénshtrohet ndéshkimit administrative me njézetepesé pérqind (25%) té vierés sé
tregut sé mallrave. Ato mallra mund té€ merren dhe té mbahen né kujdestari té ATK-sé me géllim
té caktimit té detyrimit penal. Né kété rast, do té ndigen procedurat pér vlerésim pér rrezik né
nenin 21 té kétij ligji, dhe procedurat e marrjes sé mallit dhe shitja e tyre do té rregullohet me
dispozitat e neneve 34, 35 dhe 36 té kétij ligji. Drejtori i Pérgjithshém mund té I&shojé njé urdhér

pér rrezik sikurse éshté paraparé né nenin 39 té kétij ligji’’.
Pretendimet e paditésit lidhur me pércaktimin e vlerés mesatare té kostos sé mallit si

piké e cila e ka démtuar kompaninég, por e cila piké nuk éshté trajtuar fare nga e paditura né
vendimin kontestues, Gjykata sgaron se vepron vetém né bazé té fakteve dhe provave té

administruara né shqyrtim gjygésor, andaj edhe me té drejté e paditura konform gjendjes faktike
té konstatuar sipas vizités pérmbushése té datés 10.03.2021, e té dispozitave si mé larté, dhe né
mungesé té fakteve dhe provave ka refuzuar kérkesén e tatimpaguesit kétu paditésit, né
proceduré té ankesés, duke u bazuar né rekomanidmet e cekura Qé: “mbetet né té ardhmen gé té
analizohet né ményré té detajuar téré dokumentacioni i biznesit pas kontrollit té fundit té
pérfunduar me periudhén 08/2018.” Dhe tutje qé: “né bazé té dokumentacionit té ofruar nga
tatimpaguesi si dhe informata shtesé né dispozicion éshté punuar kjo analizé. Me kété nuk
pérjashtohet mundésia gé ndonjé fakt tjetér i ofruar, té béjé vlerésim shtesé pér gqarkullim dhe
obligim tatimor shtesé edhe pér periudhat gé kané gené objekt i késaj vizite, sipas Nenit 19
paragrafit 11 i Ligjit 03/L-222.”

Nga kjo gjendje faktike, gjykata ka pranuar si té bazuar arsyetimin e vendimit té
paditurés, pér arsye se paditési nuk ka arritur té argumentojé me prova konkrete njé gjendje tjetér
faktike nga ajo gé éshté vértetuar nga e paditura me vendimin kontestues dhe se déshmité e
parashtruara nga paditési nuk kané ndikim né vendosje ndryshe né kété ¢éshtje administrative.

Neni 43, par 1. i LKA-s&, “Gjykata vendos pér ¢éshtjen e konfliktit administrativ, né
bazé té fakteve té vértetuara né procedurén administrative”, andaj paditési né kété kontest
tregtar administrative ka déshtuar gé té prezantojé provat me té cilat do té mbéshteté pretendimet
e tij né padi, pér arsye se éshté obligim i palés paditése gé té prezantojé para gjykatés faktet me
té cilat e mbéshteté kérkesén e tij, si dhe njé pérmbledhje té arsyetimit ligjor dhe faktik té
ankesés, ashtu si¢ parashihet me nenin 81 F, paragrafi 1 dhe 81 E, paragrafi 4, pika 4 dh 5 té
Ligjit nr.04/L-102 pér Ndryshimin dhe Plotésimin e Ligjit pér Administratén Tatimore dhe
Procedurat nr.03/L-222 .

Mbi kété gjendje té fakteve, Gjykata erdhi né pérfundim se né kété ¢éshtje administrative
drejt éshté vértetuar gjendja faktike, nga e cila del se nuk éshté cenuar ligji né dém té paditésit,
andaj théniet e padisé nuk i aprovoj sepse i vlerésoj té pa ndikim né vértetimin e njé gjendje
tjetér faktike nga ajo e vértetuara nga e paditura.

Vendimi pér shpenzimet procedurale éshté marré konform nenit 64, t¢ LKA-sé.

Nga té lartcekurat, Gjykata né pajtim me dispozitat ligjore té nenit 43, parag, 1, dhe nenit
46, parag. 2, té LKA-sé ka vendosur si né dispozitiv té kétij aktgjykimi.

GJYKATA KOMERCIALE E KOSOVES
Dhomat e shkallés sé paré, Departamenti Fiskal
KF.nr.220/22 daté 12.04.2024

Gjyqtarja
Vera Gashi Bala

KESHILLE JURIDIKE: Kundér kétij aktgjykimi, éshté e lejuar ankesa né afat prej 15 ditésh
nga dita e marrjes sé kétij aktgjykimi, dnomave té shkallés sé dyté, pérmes dhomave té shkallés

sé paré té késaj Gjykate.

